
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
জীবন বৃত্তান্ত শ্রীহট্টের ইতিবৃত্ত ২১
বৃন্দাবনে গমন করিয়াছিলেন এবং তথায় বাস করেন, সেই স্থানে তিনি কৃষ্ণদাস ব্রহ্মচারী নামে খ্যাত হইয়াছিলেন। ইহার পূৰ্ব্বে কোন বাঙ্গালী বৃন্দাবনে গিয়া বাস করেন নাই ১৩ অতএব বৃন্দাবনে বাঙ্গালী সাধুগণের স্থায়ীরূপে বাস করার সূত্রপাত এই শ্রীহট্টবাসী কর্তৃক হইয়াছিল বলিতে পারা যায়। কৃষ্ণদাসের কথা পূৰ্ব্বে বলা গিয়াছে।১৪
এই সময়ের অল্পপরে তাহার সহিত নৃসিংহ ভাদুড়ীর দুহিতা শ্ৰীদেবী ও সীতাদেবীর বিবাহ হয়। অদ্বৈতের পাঁচ পুত্র,—যথা অচ্যুতানন্দ, কৃষ্ণমিশ্র, স্বরূপ, জগদীশ ও বলরাম মিশ্র। ইহাদের বংশীয়গণ বঙ্গের নানাস্থানে “গোস্বামী” উপাধিতে খ্যাত হইয়া সসম্মানে বাস করিতেছেন। f
প্রসিদ্ধ যবন হরিদাস অদ্বৈতের অতি অনুগত ছিলেন, তিনি শান্তিপুরে অদ্বৈত প্রভুর সঙ্গে বাস করিতেন।১৫ অদ্বৈতের শিষ্য সংখ্যা অনেক, শ্রীচৈতন্য চরিতামৃতাদি গ্রন্থে তাঁহাদের নামাবলী লিখিত আছে। কথিত আছে যে, আসামের শঙ্করদেব অদ্বৈতের শিষ্যরূপে কিছুকাল
শান্তিপুরে ছিলেন ১৬ অদ্বৈত প্রভুর শ্রীহট্টবাসী আর এক শিষ্যের সংবাদ আমরা পূৰ্ব্বে বলিয়াছি, তিনি “অদ্বৈত প্রকাশ গ্রন্থ" রচয়িতা ঈশান দাস। কামদেব নামক অদ্বৈতের অন্য এক শিষ্যের
বংশবৃত্তান্তও আমরা ইতিপূৰ্ব্বে১৭ বর্ণন করিয়াছি। বাহুল্য ভয়ে এস্থলে তাহার শিষ্য প্রসঙ্গ পরিত্যাগ করিতে হইল ।
অদ্বৈতের দুঃখ
অদ্বৈত যখন শান্তিপুরে অবস্থিতি করিতেছিলেন, তৎকালে এদেশে বৈষ্ণব ধৰ্ম্মের কোনরূপ আলোচনা ছিল না, লোকের মতি ধৰ্ম্মের দিকে বড় ধাবিত হইত না। নবদ্বীপ শান্তিপুরাদি স্থানের ব্রাহ্মণবর্গ বিদ্যাচর্চা লইয়া ব্যস্ত থাকিতেন, সাধারণ লোকেরাও বিষয় ব্যাপারে নিবিষ্ট থাকিত, ধৰ্ম্মে কাহারই মতি ছিল না। লোকের নৈতিক অবনতি অবলোকনে অদ্বৈত অত্যন্ত আকুলিত হইতেন, অহরহঃ তিনি এই করিতেন যে, কিরূপে লোকের হিত হইবে—কিরূপে তাহাদের দুর্গতি দূর হইবে। এইরূপ চিন্তা করিতে করিতে তন্ময় হইয়া কখন কখন তাহার বাহ্যজ্ঞান বিলোপ হইয়া যাইত, মন দৈববলে বলীয়ান হইয়া উঠিত, —নৈরাশ্য চলিয়া যাইত; আবিষ্ট ভাবে তদবস্থায় তিনি কখন কখন উন্মত্তের ন্যায় বলিয়া উঠিতেন—দেশের এই দূর্গতি দূর করিতেই হইবে; যদি আবশ্যক হয়, ভগবানকে অবতীর্ণ করাইব, তাহা না হইলে আমার
নাম মিথ্যা ১৮ কিন্তু সাধারণ সময়ে সৰ্ব্বদাই তিনি দেশের নৈতিক অধোগতি লক্ষ্য করিয়া
১৩. “সভার প্রথমে ইহো বৃন্দাবনে গেলা।
বৃন্দাবনবাসী বলে সকলে বোয়িলা"-ঐ। ১৪. শ্রীহট্টের ইতিবৃত্ত পূৰ্ব্বাংশ ২য় ভাঃ ৩য় খঃ ১ম অঃ ইহার বিস্তারিত কাহিনী দ্রষ্টব্য। ১৫. সাহিত্য মহারথ স্বগীয় কালীপ্রসন্ন ঘোষকৃত “হরিদাসের জীবন যজ্ঞ" এবং আমাদের প্রকাশিত "শ্রীমৎ
হরিদাস-চরিত” গ্রন্থে এই বৃত্তান্ত বিবৃত হইয়াছে। ১৬. প্রেম বিলাসে লিখিত আছে যে অদ্বৈতের প্রচারিত জ্ঞানবাদে বিশ্বাসী হওয়ায় শঙ্কর প্রভৃত শিষ্যগণ “ত্যাগী”
ও দেশান্তরী হন;—“ত্যাগী হইয়া তারা দেশান্তরে গেল।” ১৭. শ্রীহট্টের ইতিবৃত্ত উত্তরাংশ ৩য় ভাঃ ১ম খঃ ৫ম অঃ দেখুন। ১৮. “স্বভাবে অদ্বৈত বড় করুণ হৃদয় । জীবের উদ্ধার চিত্তে হইয়া সদয়৷
মোর প্রভু আসি যদি করে অবতার। তবে হয় এ সকল জীবের উদ্ধার
তবে শ্রীদ্বৈত সিংহ আমার বড়াঞি। বৈকুণ্ঠ বল্লভ যদি দেখাও হেথাঞি৷”
-শ্রীচৈতন্য ভাগবত ।

		 এই পাতা শেষ সম্পাদিত হয়েছে ০২:৩৬টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

